
Rama Geeta Govinda

ராமகீ³தகோ³விந்த³ம்

(கவி ஜயதே³வவிரசிதம் ராக³காவ்யம்)
॥ ஶ்ரீ: ॥

॥ ஶ்ரீக³ணேஶாய நம: ॥
॥ ஶ்ரீராமசந்த்³ராய நம: ॥

ப்ரத²மஸர்க:³ 1ஸாநந்த³ரகு⁴நந்த³ந:

அஷ்டபதீ³ 1 கீ³தம் ப்ரத²மம்

ஜய ஜய ராம!ஹரே ॥ த்⁴ரு’.॥
ஸ்ம்ரு’திவேதா³த்³யுத்³தா⁴ரக ஜநதாரக ஏ ।

ஶங்க²ஸுமந ஸுரவந்த்³ய ॥ 1॥
நமதா³க²ண்ட³லஶேக²ர த்⁴ரு’தமந்த³ர ஏ ।

ஸந்ததஜக³தா³தா⁴ர ॥ 2॥
ஹேமநயநஸம்ஹாரண க²லதா³ரண ஏ ।

பு⁴வநாநந்த³முகுந்த³ ॥ 3॥
கநககஶிபுதநுக⁴ர்ஷண க⁴நகர்ஷண ஏ ।

த்⁴ரு’தஜக³தீவரபா⁴ர ॥ 4॥
சரணஸலிலக்ரு’தபாவந ப³டு வாமந ஏ ।

அஜிநத³ண்ட³த⁴ர தே³வ ॥ 5॥
க்ஷத்ரியவம்ஶநிகந்த³ந ப்⁴ரு’கு³நந்த³ந ஏ ।

கரகோத³ண்ட³குடா²ர ॥ 6॥
விஹிதஸுஜநஸம்பா⁴வந ஜிதராவண ஏ ।

ரகு⁴குலகமலதி³நேஶ ॥ 7॥

ராமகீ³தகோ³விந்த³ம்

முரசாணூரவிநாஶக ரிபுஶாஸக ஏ ।
ஸிந்து⁴ஸுதாஸஞ்சார ॥ 8॥

வேத³விஹிதவிதி⁴க²ண்ட³ந ஸுரமண்ட³ந ஏ ।
த³நுஜபே⁴த³கர தே³வ ॥ 9॥

யவநவிதா³ரண தா³ருண ஹயவாஹந ஏ ।
த்⁴ரு’தகரவால கரால ॥ 10॥

ஶ்ரீஜயதே³வவிதா⁴யக யுதஶாயக ஏ ।
குரு குஶலம் ப்ரணதேஷு ॥ 11॥

அஷ்டபதீ³ 2 கீ³தம் த்³விதீயம்

வந்தே³ऽரவிந்த³ நயநாம்பு³தா³ப⁴ கமநீய மூர்தித⁴ர பத்³மநாப⁴ ॥ 1॥
கோத³ண்ட³-கலா-கௌதுக-நிதா⁴ந பாக²ண்ட³-விக²ண்ட³ந க³ருட³யாந ॥ 2॥
கல்பாந்தகோல கருணாவதார கல்யாண கமட²க்ரு’த கர்ணதா⁴ர ॥ 3॥
மாயாவிலாஸ நாநாரூப குந்தா³மத³ஶந ஜயதே³க பூ⁴ப ॥ 4॥
ராஜாதி⁴ராஜ வீராதி⁴வீர ரணகர்மகுஶல ப³லகு³ணக³பீ⁴ர ॥ 5॥
த்ரிஶிர க²ர தூ³ஷண தூ³ஷணாந்த அஜ நிர்வ்யலீககோ³தீத காந்த ॥ 6॥
ப்³ரஹ்மாதி³ தே³வக³ண பூஜ்யபாத³ விப்⁴ராஜ்யமாந விஸ்மித விஷாத³ ॥ 7॥
ஜயதே³வ ப⁴ணிதமய ஶஸ்த்ரவர்ம வித³தா⁴து ஸதா³ ப்ரணதேஷு ஶர்ம ॥ 8॥

அஷ்டபதீ³ 3 கீ³தம் த்ரு’தீயம்

ரம்யபா³லரூபம் ராமமபி⁴ராமமஹமீடே³ ।
ராவணாபி⁴ப⁴வபரிதப்தஸுரஸித்³த⁴க³ணயாசிதம் ஜயதி வரமீடே³ ॥ 1॥
இந்த்³ரநீலாப⁴தநுமதநுஶதகோடிருசிமிந்து³முக²சந்த்³ரமுரஹாரம் ।
கௌஸ்துபா⁴முக்தகந்த⁴ரமருணபாணிபத³மம்பு³ருஹநயநமலிதாரம் ॥ 2॥
கம்பு³நிப⁴கண்ட²மதிநீலசிகுராவலீவிஜித ஜலபா³ஹஸங்கா⁴தம் ।
கூ³ட⁴தரஜத்ருமாஜாநுபு⁴ஜத³ண்ட³த⁴ரமுரஸி ப்⁴ரு’கு³சரணஜலஜாதம் ॥ 3॥

ராமகீ³தகோ³விந்த³ம்

விவித⁴மணிசித்ரஹேமாऽப⁴ரணபு⁴ஷிதம் ஹேதிஸம்விஹிதஜயகா³நம் ।
மந்த³மந்த³ஸ்மித ப³ந்து⁴விபாऽத⁴ரே பங்ககா³மித்ரசரயாநம் ॥ 4॥
கநகமயபட்டமண்டி³தலலாடஸ்த²லம் குந்த³குந்குமாப⁴ரத³பா⁴ஸம் ।
ருசிரமக²ஸூத்ரப்⁴ரு’தமிந்தி³ராஸங்குலம் பீதகௌஶேயஶுப⁴வாஸம் ॥ 5॥
ஸுக²த³நாஸாபுடம் ஶீலகருணாகரம் ஸக்²யஸங்கல்பமஹிதல்பம் ।
தா³நவாநநீகமதேப⁴பஞ்சாநநம் விஹிதபலதி³வஸயுக³கல்பம் ॥ 6॥
கோஶலாதீ⁴ஶஜாயாதி³ஶிஶுஶோகஹரமந்து³தம் வீக்ஷ்ய கௌஸல்யா ।
அவத³தி³தி ரூபமது⁴நா ஜஹிஹி கேஶவ த்ராஹீ மாமபக³தஶல்யா ॥ 7॥
பட²தி யா ஜ்ஞாநமஜ்ஞாநதிமிராபஹம் வைஷ்ணவம் த்ரிஜக³த³திஸாரம் ।
பா⁴வுகம் சாரு ஜயதே³வகவிநிர்மிதம் யாதி ப⁴வஸிந்து⁴பரபாரம் ॥ 8॥

அஷ்டபதீ³ 4 கீ³தம் சதுர்த²ம்

ராமவத³நமதிமஞ்ஜு விலோகய ।
ஶாரத³-கோடீ-ஶஶிநமிவ நிர்மலமக்ஷீசகோரம் ரோபய ॥ 1॥
ப்⁴ரு’குடி-குடில-த⁴நுர்வலிதம் நவகுங்கும-திலகலலாடம் ।
ஸுஹ்ரு’ய-ஹ்ரு’த³ய-விஶோககரம் கருணாமய-நயந-விபாடம் ॥ 2॥
க்ஷீரபயோநிதி⁴-வீசிவிநிந்த³க-விஶத³மநோஹர-ஹாஸம் ।
குந்த³குஸும-கமநீயலஸத்³ரஶநாவலி-கிரண-விகாஶம் ॥ 3॥
நாக³லதாரஸ-ராக³த⁴ராத⁴ர-பல்லவமயஹ்ரு’தி³-ஹாஸம் ।
கீரமுகா²க்ரு’தி தீ⁴ரஸுக³ந்த⁴-ஸமீகரண-நாஸாவாஸம் ॥ 4॥
நாநாரத்ந-விசித்ர-ஹிரண்மய-முகுட-விபா⁴க³மதோலம் ।
மகராகார-கநககுண்ட³ல-யுக³-சலந-விபா⁴ஸி-கபோலம் ॥ 5॥
கம்பு³-ருசிரதர கண்ட²ம்ரு’த³ம்பு³நீல-விஜ்ரு’ம்பி⁴தகேஶம் ।
ரகு⁴குல-கைரவ-காநந-நியத விகாஶக-சாரூ-நிஶேஶம் ॥ 6॥
மங்க³ளமோத³கரம் ஸுசிரம் நிஜப⁴க்தஸதாமநுகுலம் ।
லோகசதுர்த³ஶ-பாலநத³க்ஷமபக்ஷவிநாஶமதுலம் ॥ 7॥
ஶ்ரீஜயதே³வகவேரித³முத³யதி ஹரிசரணஸ்ம்ரு’திஸாரம் ।
ஸுக²யது ஸாது⁴ஜநம் ஸததம் கில ஶமயது விஷயவிகாரம் ॥ 8॥

அஷ்டபதீ³ 5 கீ³தம் பஞ்சமம்

ராமசந்த்³ர கரகமலமுதா³ரம் ।
ப⁴ஜ ப⁴ஜநீயமமலமதுலிதருசி த³மிதத³நுஜபரிவாரம் ॥ 1॥
த்⁴ரு’தகோத³ண்ட³விஶிக²மணிபூ⁴ஷணமருணமநோஹரவேஷம் ।
பா⁴க³தே⁴யஸூசகவிஶுத்³த⁴தரவிவித⁴வர்ணஶுப⁴ரேக²ம் ॥ 2॥
ஸ்பு²ரத³ங்கு³லிநக²ராஜிவிராஜிதமமரநிகரக்ரு’தராக³ம் ।
முக்தாத³லபூ⁴ஷிதத³லஸங்குலஸரஸிஜமிவ வரபா⁴க³ம் ॥ 3॥
வரமபீ⁴ஷ்டமப⁴யம் த³த³த³த்³பு⁴தமாஜிகலாஸுபவநிம் ।
அரிஷட்³வர்க³மது⁴பமத³க³ஞ்ஜநமநுபமமஞ்ஜநஹீநம் ॥ 4॥
த⁴ர்மாதி³கப²லநமிதமஹர்நிஶமஜஶங்கரமுநிகீ³தம் ।
கமலாபாணிகநலலாலிதததமமஸுரவிகா⁴தவிநீதம் ॥ 5॥
கபிலாதி³கஸநகாதி³நிஷேவிதமஶுப⁴ஶமநமதிபா⁴ரம் ।
வேத³புராணஸகலஸம்மதமிவ ஸாதி³தவிஷமவிகாரம் ॥ 6॥
சிந்தாமணிஸுரதே⁴நுகல்பதருகோடிதா³நகு³ணஶீலம் ।
ப்ராக்ரு’ததத்த்வப்ரபஞ்சரோக³ஹரமகி²லசராசரலீலம் ॥ 7॥
ஶ்ரீஜயதே³வப⁴ணிதமதிமஞ்ஜுளமது⁴ரமநோஹரகா³நம் ।
தி³ஶது ஸதா³மங்க³ளமதுலிதமிதி பரமாநந்த³நிதா⁴நம் ॥ 8॥
இதி ஶ்ரீமத்³ராமகீ³தகோ³விந்தே³ மஹாகாவ்யே ஶ்ரீஜயதே³வக்ரு’தௌ

ஸாநந்த³ரகு⁴நந்த³நோ நாம ப்ரத²ம ஸர்க:³ ।

த்³விதீயஸர்க:³ 2 விஜிதபரஶுராமோ

அஷ்டபதீ³ 6 கீ³தம் ஷஷ்ட²ம்

ப்ரணமாமி ராமமநுத்தமம் மநுவம்ஶகஞ்ஜரவிம் ।
கந்த³ர்பகோடிஸமாந-ஸுந்த³ரரூபமாதி³கவிம் ॥ 1॥
ப்³ரஹ்மாபி⁴தா⁴நமலேபமஜமத்³வைதமப்ரலயம் ।
ஸத்³ரூபவந்தமபா³தி⁴கம் சிந்மாத்ரமம்பு³ஶயம் ॥ 2॥

ஸத்யஸ்வரூபமமேயமக்ஷரமப்ரபஞ்சக³தம் ।
அவ்யக்தமப்ரதிமம் நிரீஹமக²ண்ட³மீஶமதம் ॥ 3॥
ஸ்ம்ரு’திவேத³ஹரஶங்காऽஸுரப்ரதிகா⁴தத³க்ஷதரம் ।
க்ஷீரோத³மத²நமஹாக³மந்த³ரப்ரு’ஷ்ட²பா⁴க³த⁴ரம் ॥ 4॥
உத்துங்க³ரத³ஶிக²ரேண சாயதபூ⁴மிதூலகரம் ।
ப்ரல்ஹாத³பாலகமஸுரகாலகமப்⁴ரபே⁴த³த⁴ரம் ॥ 5॥
கோத³ண்ட³பா³ணகுடா²ரகரதலமகி²லபா³ஹுஜஹம் ।
ஸாகேதபூ⁴பதிநந்த³நம் ஸத்யாதி³பா³ஹுவஹம் ॥ 6॥
ஜலதா³ப⁴மிந்து³நிபா⁴நநம் கிஞ்ஜல்கபாதபடம் ।
மணிசித்ரஹேமகிரீடபூ⁴ஷிதசாருபா⁴லதடம் ॥ 7॥
இதி பட²தி யோ ரகு⁴வீரவர்ணநமுஜ்ஜ்வலம் ஸுசாரம் ।
ஜயதே³வநிர்மிதமித்யநூபமமேதி மோத³ப⁴ரம் ॥ 8॥

அஷ்டபதீ³ 7 கீ³தம் ஸப்தமம்

ஜயதி விதே³ஹநக³ரமநுரூபம் ।
தி³ஶீதி³ஶீ ராஜமாநசாமீகரரசிதவிவித⁴மணியூபம் ॥ 1॥
ருசிரலதாதருஸுமநவாடிகாவாபீகூபதடா³க³ம் ।
வப்ரவலயபரிகா²வ்ரு’தமபி⁴நவசித்ரமுத³யத³நுராக³ம் ॥ 2॥
ஶேஷப⁴யங்கரவேஶந்ரு’பதிது³ர்த⁴ர்ஷமஹேஶபிநாகம் ।
மணிமயஸௌத⁴ஸமூஹமுத³க்³ரமருச்சலவிஶத³பதாகம் ॥ 3॥
தோரணநிகரகிரணஸஞ்சாரவிநிந்தி³தஸுரபதிசாபம் ।
ஆஹுதிக³ந்த⁴ஸஹிதமக²தூ⁴மவிதூ⁴தஸகலஜநபாபம் ॥ 4॥
க³ஜரத²துரக³பதா³திவிக⁴ட்டவிஶ‍்ரு’ங்க²லஶப்³த³முதா³ரம் ।
ஶாரத³விது⁴ஸங்காஶவிகாஶகநககலஶாஶ்ரிததாரம் ॥ 5॥
பண்டி³தஸுமதிஸுஶீலஸுத⁴ர்மஸுகர்மமநுஜபரிவாரம் ।
பதிபத³பத்³மநிஹிதநிஜசித்தசதுரஸுந்த³ரபுரதா³ரம் ॥ 6॥
ஸுக²த³விதாநமநேகதபோத⁴நபூ⁴ஷிதமதிஶயலோப⁴ம் ।
பங்கஜயோநிவிநிர்மிதமிவக்ரு’த ஸந்ததமாநஸலோப⁴ம் ॥ 7॥

ஶ்ரீஜயதே³வகவேருதி³தம் மிதி²லாபுரகீ³தமஶோகம் ।
மங்க³ளமோத³ப⁴ரேண கரோது ஸதா³முதி³தம் ஜநலோகம் ॥ 8॥

அஷ்டபதீ³ 8 கீ³தமஷ்டமம்

பரஶுராமமவலோக்ய ஸகோபம் ।
ரகு⁴பதிரபி⁴ஜஹர்ஷ யுக³பா³ஹுவிஹிதப³ஹுபா³ஹுஜலோபம் ॥ 1॥
ப்⁴ரு’குடீகுடிலமருணவத³நம் ரத³க²ண்டி³தரத³பரிதா⁴நம் ।
த³த⁴தமிவ த்³யுமணிம் ஶஶிநம் ஸகுஜம் ஸஸிதம் க்ரு’தமாநம் ॥ 2॥
ருசிரஜடாமுகுடத்³யுதிபுஞ்ஜவிபா⁴ஸிமநோஹரபா⁴லம் ।
பாணிஸரோஜநிஹிதஶரசாபகுடா²ரமதீவகராலம் ॥ 3॥
ஏககவிம்ஶதிவாரமஹாவிஜயஸ்பு²டஶம் க³ஜலேக²ம் ।
பூ⁴திவிபூ⁴ஷிதவிக்³ரஹபா⁴க³மநூபமரூபமஶஷேம் ॥ 4॥
லலிதஸுமேரூவலயபரிவீதமுமாபதிஶிஷ்யமுதா³ரம் ।
சந்த்³ரவிஶத³மக²தந்துஸமேதமலிப்ரப⁴நிஶ்சலதாரம் ॥ 5॥
அஸ்த்ரஶஸ்த்ரஸம்பூ⁴தமஹாவ்ரணவக்ஷஸமாஹவதீ⁴ரம் ।
கடிதடயுக³ளநிஷங்க³த⁴ரம் ஜலவாஹகஶப்³த³க³பீ⁴ரம் ॥ 6॥
ஶிவஶிவமந்த்ரமமும் ஜபமாநமரிக்ஷயஹேதும் ।
த³ர்ப⁴படீம்ரு’க³சர்மயுதம் ப்⁴ரு’கு³வம்ஶமநுத்தமகேதும் ॥ 7॥
ஶ்ரீஜயதே³வகவேருதி³தம் த்³விஜராஜமஹாப⁴டரூபம் ।
பூரயது ப்ரணதஸ்ய ஜநஸ்ய மநோரத²மாமநுரூபம் ॥ 8॥

அஷ்டபதீ³ 9 கீ³தம் நவமம்

ஜய ராமசந்த்³ர கமலாவிஹார ।
ஜய கோஶலேஶ கரூணாவதார ॥ 1॥
ரகு⁴வம்ஶ-கமல-காநந-தி³நேஶ ।
கந்த³ர்பகோடீ கமநீயவேஶ ॥ 2॥
காலாக்³நிஸத்³ரு’ஶகோபாதிரேக ।
க³ந்த⁴ர்வகீ³தபூரிதவிவேக ॥ 3॥

ரஜநீசர-ப்ரகர-விபிநதா³வ ।
வேதா³ந்தவேத³க³ணப⁴ணிதபா⁴வ ॥ 4॥
வாகீ³ஶ ஸர்வவித்³யாவிசார ।
ப்³ரஹ்மாதி³வந்த்³ய ஹ்ரு’தபூ⁴மிபா⁴ர ॥ 5॥
மத³மோஹகாம-பந்நக³க²கே³ஶ ।
ஶரதி³ந்து³நிபா⁴நந குடிலகேஶ ॥ 6॥
தடி³தா³ப⁴வஸந ரமணீயஹாஸ ।
குந்தா³ப⁴த³ஶந மாயாவிலாஸ ॥ 7॥
ஜயதே³வ விநயமதிஶயமவேஹி ।
நிஜசரணகமலமது⁴மேவ தே³ஹி ॥ 8॥
இதி ஶ்ரீமத்³ராமகீ³தகோ³விந்தே³ மஹாகாவ்யே ஶ்ரீஜயதே³வக்ரு’தௌ

விஜிதபரஶுராமோ நாம த்³விதீய:ஸர்க:³ ।

த்ரு’தீயஸர்க:³ 3 ஜக³ந்நிவாஸ:

அஷ்டபதீ³ 10 கீ³தம் த³ஶமம்

ஶ்ரீராமரூபமநூபமம் பஶ்யாமி தாபஹரம் ।
ஜலேந்த்³ரநீலமணி ப்ரப⁴ம் ஶரதி³ந்து³வக்த்ரத⁴ரம் ॥ 1॥
கநகாஸநே மணிமண்ட³பே ஸபரிச்ச²தே³ऽதி⁴க³தம் ।
ஜநகாऽதி⁴ராஜஸுதாஸமேதமஶேஷயோகி³மதம் ॥ 2॥
சபலாவிபூ⁴ஷிதஸஜலஜலத⁴ரமிவ மநோஹரணம் ।
கிஞ்ஜல்கபாதது³கூலஸங்குலமிந்தி³ராரமணம் ॥ 3॥
கேயூரகுண்ட³லமுகுடகங்கணமுத்³ரிகாருசிரம் ।
முக்தாப⁴ரத³நமநங்க³ஸுந்த³ரமங்கு³லீருசிரம் ॥ 4॥
வித்³யாவிசாரணத³க்ஷமச்ச²மபக்ஷபக்ஷகரம் ।
கல்யாணபா⁴ஜநமீஶ வந்தி³தமீதிஶரம் ॥ 5॥
ஆஜாநுபா³ஹுமுதா³ரவிக்ரமமர்ககோடிருசம் ।
நி:ஶேஷலக்ஷணலக்ஷணீயமபாஸ்தரோக³ஶுசம் ॥ 6॥

மந்தா³ரமல்லீகுந்த³துளஸீதா³மஸம்வலிதம் ।
ஶ்ரீவத்ஸாசிஹ்நிதவக்ஷஸம் ஸ்வர்ணோபவீதசிதம் ॥ 7॥
ஜயதே³வபா⁴ஷிதமஷ்டபத³மம்ஹோநிராஶபரம் ।
ஶ்ரேயோ தி³ஶத்வகி²லம் ஜநாய நிஜாய லோகவரம் ॥ 8॥

அஷ்டபதீ³ 11 கீ³தமேகாத³ஶமம்

ஸகே²ஸாநுராக³ம் ப⁴ஜது ரகு⁴வீரபத³மேகம் ।
ஸர்வஸௌபா⁴க்³யஸம்பத்திஸந்தே³ஹகரமிந்து³ஶதகோடிருசிஸேகம் ॥ 1॥
கேதுத³ம்போ⁴லிரேகா²ங்குஶச்ச²த்ரவரசிஹ்நமம்போ⁴ஜஹாரம் ।
ப்³ரஹ்மவாகீ³ஶஸநகாதி³முநிஸேவிதம் வேத³வேதா³ந்தமதஸாரம் ॥ 2॥
நம்ரதி³க்பாலக³ண மௌலிமணிமாலிகாகாந்திவிஸ்தரணமதிஶோப⁴ம் ।
ஸித்³த⁴விக்⁴நேஶயஜ்ஞேஶவிநாஶவஸுதுஷிதக³ந்த⁴ர்வக்ரு’தலோப⁴ம் ॥ 3॥
பூரிதாநந்த³காமாரிஶிரஸி ஸ்பு²ரத்³விமலக³ங்கௌ³க⁴ஜடஸிக்தம் ।
ஶாபவஶகௌ³தமீபாபபரிணாமஹரமருணமுத்³யோதத்³யுதிரக்தம் ॥ 4॥
அஞ்ஜநீநந்த³நப்ரேமகாஸாரஸரஸீருஹம் யோகி³க³ணயத்நம் ।
இந்தி³ராபாணிபாதோ²ஜவரலாலிதம் ஸத்³வ்ரு’த்தபாவநம் நிபுணரத்நம் ॥ 5॥
விபுலவிஸ்தாரஸம்ஸாரஸாக³ரதரணஶரணஶுப⁴கல்பத்³ரு’ட⁴நாவம் ।
காமமத³மோஹலோப⁴தி³காநநமஹாவித⁴விஷமதமதா³வம் ॥ 6॥
த³ர்ஶநாதே³வ லோகர்திஶோகாபஹம் ராக்ஷஸாபி⁴ப⁴வமபி⁴ராமம் ।
காமதருகாமமணிகாமகு⁴க்கோடிகு³ணதா³நகரபரமவிஶ்ராமம் ॥ 7॥
ஜயதி க³ம்பீ⁴ரஜயதே³வகவிபா⁴ரதீ புண்யதா³ ஶமிதபரிதாபா ।
ராஜராஜேந்த்³ர ரகு⁴வீரசரணாம்பு³ஜஸ்மரணஶுப⁴கரணக³தபாபா ॥ 8॥

அஷ்டபதீ³ 12 கீ³தம் த்³வாத³ஶம்

விஹரதி ஹரிரிஹ ஸரயூகூலே ।
பத்³மராக³சாமீகரமரகதப³த்³த⁴விவித⁴தருகுலே ॥ 1॥
ஸாத³ரமஜ்ஜத³மிதயுவதீகுசகுங்குமபிங்க³லநீரே ।
ஶமத³மாதி³ஸாத⁴நவிவேகவஶமுநிஜநஸங்குலதீரே ॥ 2॥

8 sanskritdocuments.org



ராமகீ³தகோ³விந்த³ம்

விலிகி²தமகரநிஶாகர தி³நகரசஞ்சல விஶத³பதாகே ।
தி³வ்யாஸநவிஶேஷபூரிததூ³ரீக்ரு’தது³ரிதவிபாகே ॥ 3॥
ஸாரஸஜலகோயஷ்டிமராலகசக்ரவிஜ்ரு’ம்பி⁴தநாதே³ ।
பங்கருஹகேதா³ரவிபோ³த⁴நபரிமலஶமிதவிஷாதே³ ॥ 4॥
யாதாயாததுரங்க³மதங்க³ஜகரப⁴மநுஜரத²யாநே ।
தி³ஶிதி³ஶி நிஜவிஶ்ராமகாமப³ஹுவிரசிதருசிரவிதாநே ॥ 5॥
ராஜத³நேகலவங்க³லதாவலீமுநிபாத³பசூதே ।
ப்⁴ராஜிததுரக³தரங்க³விகாஶலஸத்துளஸீத³லபூதே ॥ 6॥
தே³வக்³ரு’ஹைரபி⁴த:ஸ்பு²ரதி ப்ரணவாதி³கமந்த்ரவிசாரே ।
த்⁴யாநபராயணஸித்³த⁴ஸமூஹ-நிராக்ரு’தவிஷயவிகாரே ॥ 7॥
ஶ்ரீஜயதே³வகவேருதி³தம் ஸரயூஸரிது³ஜ்ஜ்வலகா³நம் ।
ஸர்வஸதாமநிஶம் ப⁴வது ப்ரியத³ம் ஸுக²மோத³நிதா⁴நம் ॥ 8॥

அஷ்டபதீ³ 13 கீ³தம் த்ரயோத³ஶம்

ஶ‍்ரு’ணு மம வசநமித³ம் ந்ரு’பபூ⁴ஷண
ஸத்யஸிந்து⁴வித்³யாஹததூ³ஷண ।
தே³ஹி வரம் நாத² ஜஹி ந த⁴ர்மபத²ம் ॥ 1॥
தே³வாஸுரரணமத்⁴யஸலீலம் ।
ப⁴ங்க³மக³மது³த்தமரத²கோலம் ॥ 2॥
நிஜகரமர்ப்ய தத்ர த்⁴ரு’தஶாயக ।
த³த்த விஜயயஶஸ்த்வயி நாயக ॥ 3॥
ஸமயமவாப்ய வத³தி விஜ்ஞாநீ ।
தஸ்மாதி³ஹி ந நிநிந்தி³தவாநீ ॥ 4॥
குரு ப⁴ரதம் கோஶலபுரநாத²ம் ।
ரகு⁴பதிரேது விபிநமுநிகா³த²ம் ॥ 5॥
ந து தவ த⁴ர்மஹாநி ந ஹி பாபம் ।
தாமுபநயதி ஸஹிதமஹிதாபம் ॥ 6॥
ஆகலய்ய பூ⁴பதிரிபுகல்பம் ।

மநஸி சகார ஜீவஸங்கல்பம் ॥ 7॥
ஶ்ரீஜயதே³வகரசிதரஹஸ்யம் ।
ஸாது⁴ஜநஸ்ய தநோது யஶஸ்யம் ॥ 8॥

அஷ்டபதீ³ 14 கீ³தம் சதுர்த³ஶம்

பஶ்ய பஶ்ய ரகு⁴வீர ப்ரயாக³ம் ॥
மஜ்ஜத³கி²லமுநிக³ணமதிராக³ம் ।
ஸீதயா ஸஹ ஸந்ததமேதம் ॥ 1॥
நீலபீதாஸிதசித்ரபதாகம் ।
ஸுக²ஸமூஹஶிதி²லீக்ரு’தநாகம் ॥ 2॥
ஸிம்ஹாஸநபரிபூரிதகூலம் ।
ஜ்ஞாநயோக³ஜபஸாத⁴நமூலம் ॥ 3॥
வாணீஜந்ஹுதரணிஜாஸங்க³ம் ।
நிமிஷாதே³தி கலுஷமதிப⁴ங்க³ம் ॥ 4॥
உபவநவநபூ⁴ஷிதமஹிதே³ஶம் ।
ஸகலகலாகல்பிதஶுப⁴வேஶம் ॥ 5॥
மநுஜாகாரஸுராஸுரநாக³ம் ।
விஹிதந்ரு’பதிதாபஸவரயாக³ம் ॥ 6॥
முக்திசதுர்வித⁴ஸுலப⁴மநூபம் ।
ராஜமாநநாநாமணியூபம் ॥ 7॥
ஶ்ரீஜயதே³வப⁴ணிதமிதி கீ³தம் ।
ஸுக²யது ராமசரணமுபநீதம் ॥ 8॥
இதி ஶ்ரீமத்³ராமகீ³தகோ³விந்தே³ மஹாகாவ்யே ஶ்ரீஜயதே³வக்ரு’தௌ

ஜக³ந்நிவாஸோ நாம த்ரு’தீய:ஸர்க:³ ।

சதுர்த²ஸர்க:³ 4லங்காப்ரவேஶோ

அஷ்டபதீ³ 15 கீ³தம் பஞ்சத³ஶம்

சித்ரகூடமவலோகய ஸீதே ।
உந்நதஶிக²ரலிகி²தக⁴நமண்ட³லமங்க³ளகரணவிநீதே ॥ 1॥
மந்தா³கிநீப்ரவாஹவிலங்க⁴நசஞ்சலபக்ஷமராலம் ।
விகஸிதகுந்த³லவங்க³தாலவலீஸரஸீருஹமாலம் ॥ 2॥
சம்பகபூ⁴ர்ஜகத³ம்ப³தமாலமுநித்³ருமபூ⁴ஷிதமாக³ம் ।
வைரவிஹீநமதங்க³ஜஸிம்ஹமயூரமஹாவிஷநாக³ம் ॥ 3॥
ஸ்ப²டிகபத்³மராகே³ந்த்³ரநீலமணிஹாரககை³ரிகஶோப⁴ம் ।
ஶீதலதீ⁴ரஸுக³ந்த⁴ஸமீரணம்ரு’ஷிஜநமாநஸலோப⁴ம் ॥ 4॥
க³வயஶரப⁴ஹரிணீஹரிணாத³நகபிகுலவிபுலவிஹாரம் ।
இந்த⁴நத³லப²லகுஸுமத³ர்ப⁴ஜலஹேதுகமுநிஸஞ்சாரம் ॥ 5॥
ஶுகஹாரீதசகோரஶாரிகாக²ஞ்ஜநகோகவிராவம் ।
நிர்ஜ²ரஶரணஸலிலஶீகரமரவிக³தவிஷமதரூதா³வம் ॥ 6॥
கு³ஹாநிவாஸகிராதஹூணக²ஸவிரசிதவிடபவிதாநம் ।
வநதே³வீஸஸதாலஸுஸுரரஸஶ்ருதிக்ரு’தமங்க³ளகா³நம் ॥ 7॥
ஶ்ரீஜயதே³வமஹாகவிநிர்மிதமத்³பு⁴தபூ⁴த⁴ரகீ³தம் ।
ஹரது மலம் ஸகலம் பட²தாமநிஶம் ப்ரகரோது விநீதம் ॥ 8॥

அஷ்டபதீ³ 16 கீ³தம் ஷோட³ஶம்

த³ண்ட³கவநமதிசாரு சகாஶே ।
ஶாரதே³ந்து³நிர்மலருசிரகு⁴பதி யஶஸி ஜக³தி ஸவிகாஶே ॥ 1॥
நிர்ப⁴யகும்ப⁴ஜதி³நாநாமுநிஜநக்ரு’தஸாத⁴நயேஆக³ம் ।
விக³தவைரம்ரு’க³த³ஸ்யுக²கா³தி³ப³லாஹகதா³வவியோக³ம் ॥ 2॥
கோ³தா³தரலதரங்க³விசித்ரிதருசிரகூலக்ரு’தஶாலம் ।
விஹிதநிவாஸவிதே³ஹஸுதாரகு⁴நாத²ஸுமித்ராபா³லம் ॥ 3॥
க²ண்டி³தகாமஸமாகுலஶூர்பணகா²ஶ்ருதிகரணவிநாஸம் ।
க²ரதூ³ஷணரஜநீசரஸஹிதஸஹஸ்ரசதுர்த³ஶநாஶம் ॥ 4॥
ராவணஶாஸநகநகஹரிணமாரீசநிபாதநிதா⁴நம் ।

ஸீதாஹரணவிலாபநக்³ரு’த்⁴ரவிலோகநஸங்க³திதா³நம் ॥ 5॥
யோஜநபா³ஹுகப³ந்த⁴மஹாஸுரமாரணபாவகஸங்க³ம் ।
நவதா⁴ப⁴க்திவிவேகவிசாரணஶப³ரீஸம்ஸ்ரு’திப⁴க³ம் ॥ 6॥
நாரத³முநித³ர்ஶநவிதி⁴ஸந்ததருசிரகலத்⁴வநிகீ³தம் ।
பம்பாநிகடஸமீரதநயஸம்வாத³விஶேஷமபீ⁴தம் ॥ 7॥
ஶ்ரீஜயதே³வகவேருதி³தம் த³ண்ட³கவநசரிதமநூபம் ।
யச்ச²து முக்திபத³ம் விமத³ம் ஸுசிரம் ருசிரம் ஶுப⁴ரூபம் ॥ 8॥

அஷ்டபதீ³ 17 கீ³தம் ஸப்தத³ஶம்

ஶ்ரீராமநாம மநோரமம் ப⁴ஜாம்ரு’ததத்த்வமயம் ।
நதநோதி யத்ஸ்மரணேந ஜந்மஜராதி⁴மரணப⁴யம் ॥ 1॥
ஸுக்ரு’தே: பரம் ப்ரக்ரு’தே:பரம் ஸத்த்வாதி³பா⁴வக³தம் ।
விஶ்ராமமேகமநோகி³ராமஜ ஶங்கராபி⁴மதம் ॥ 2॥
ப்ரல்ஹாத³நாரத³புண்ட³ரீகபராஶராதி³நுதம் ।
ஸம்ஸாரஸாக³ரஸுப்லவம் மந்த்ராதி⁴மந்த்ரயுதம் ॥ 3॥
யதி³ ப⁴ஜஸி ஹரிமபி கேவலம் ஹ்ரு’தி³ கர்மணா வசஸா ।
யோகே³ந கிம் யஜ்ஞேந கிம் ஹ்யபரேண கிம் தபஸா ॥ 4

உத்³கீ³த²ரம்யபத³க்ரமோபநிஷத்ஸுகீ³தபரம் ।
ஶப³ரீஜடாயுரஜாமிலாதி³கதாபபாபஹரம் ॥ 5॥
ராகா³தி³தூ³ரமஶேஷமுநிஜநஸேவிதம் ஸததம் ।
லோகாபி⁴ராமமமாநமாநஸமஞ்ஜஸாவிததம் ॥ 6॥
ப்³ரஹ்மாண்ட³ஸம்புடரத்நமுஜ்ஜ்வலமகலமப்ரலயம் ।
ஸர்வாஶ்ரயம் ஸர்வாதிக³ம் ஸர்வார்திஹம் ச ஸமம் ॥ 7॥
த்ரு’ஷ்ணாநிவிட³ரஜநீதி³வாகரமஸுரயூத²பி⁴த³ம் ।
ஜயதே³வபா⁴ஷிதமமத்³பு⁴தம் ப⁴வஸாரபூ⁴தமித³ம் ॥ 8॥

அஷ்டபதீ³ 18 கீ³தமஷ்டாத³ஶம்

லங்காபுரமவலோக்ய கராலம் ।
நாநாப⁴டபரிபூரிதஶாலம் ।
ஸ்ம்ரு’த்ய விபு⁴ம் வாதஸுதோ ந சகார ப⁴யம் ॥ 1॥
ப³ஹுவித⁴லோஹயந்த்ரஶ‍்ரு’ங்க³பா³ணம் ।
தௌ³வாரிகக்⁴ரு’தபாணிக்ரு’பாணம் ॥ 2॥
ருசிரநிகேதநதோரணமாலம் ।
ப்⁴ராஜமாநமணிவிரசிதஜாலம் ॥ 3॥
ஶுப⁴ஸோபாநவாபிகாரம்யம் ।
ஸுரதருபூ⁴ஷிதவிபிநமக³ம்யம் ॥ 4॥
ஸந்ததமஸுரநிகரஸஞ்சாரம் ।
கீலிதலோகபாலஸுரதா³ரம் ॥ 5॥
துங்க³கநகமயஸௌத⁴விகாஶம் ।
மயநிர்மிதமக³பதிஸங்காஶம் ॥ 6॥
அதிஶயருசிரதே³வவரகே³ஹம் ।
தே³வவிநிர்மிதநிரூபமகே³ஹம் ॥ 7॥
ஶ்ரீஜயதே³வவிநிர்மிதகா³நம் ।
ஸுக²யது ஸாது⁴நிசயமநுமாநம் ॥ 8॥
இதி ஶ்ரீமத்³ராமகீ³தகோ³விந்தே³ மஹாகாவ்யே ஶ்ரீஜயதே³வக்ரு’தௌ

லங்காப்ரவேஶோ நாம சதுர்த:²ஸர்க:³ ।

பஞ்சமஸர்க:³ 5லங்காவிஜயோ

அஷ்டபதீ³ 19 கீ³தமேகோநவிம்ஶம்

ரஜநீசரரமணீபரிவீதா ।
பா³லசந்த்³ரகலிகேவ ஸமீதா ।
நாத²ஹரே ஸீத³தி ஸீதாऽஶோகவநே ॥ 1॥
குஶஶரீரக³திரதிஶயதீ³நா ।

பூ⁴மிஶயாஶநஸலிலவிஹீநா ॥ 2॥
த்⁴யாயதி தவ முக²சந்த்³ரமுதா³ரம் ।
த்யஜதி பு⁴ஜக³மிவ மணிமயஹாரம் ॥ 3॥
ப⁴ஜதி நிஶேஷகிரணமிவ ஜாலம் ।
ஸ்ப்ரு’ஶதி கரேண முஹுர்நிஜபா⁴லம் ॥ 4॥
கலயதி ஶரமிவ மலயஸமீரம் ।
முஞ்சதி தப்தவிலோசநநீரம் ॥ 5॥
விரஹதயா வித³தா⁴தி ந ஹாஸம் ।
ஜநயதி வந்ஹிவிஷமநிஶ்வாஸம் ॥ 6॥
ராமராமராமேதி ஸகாமம் ।
வத³தி விலாபதயா வஸுயாப⁴ம் ॥ 7॥
ஶ்ரீஜயதே³வகவேரித³முதி³தம் ।
முக²யது ராமப⁴க்தமதிமுதி³தம் ॥ 8॥

அஷ்டபதீ³ 20 கீ³தம் விம்ஶம்

பஶ்ய பஶ்ய ரகு⁴வர வரஸேதும் ।
பரமது³ராஸத³ரூபபயோநிதி⁴ஸலிலாவலங்க⁴நஹேதும் ॥ 1॥
ஶைலநிவஹமாநீய ஸுமநமிவ ஶதயோஜநபரிமாணம் ।
நாநாகாரஶரீரவலீமுக²வீராவிஹிதநிர்மாணம் ॥ 2॥
வாலிதநயஸுக்³ரீவவாயுஸுதநலநீலாதி³விசாரம் ।
ஶங்க²பு⁴ஜக³திமிமகரசக்ரகுலஸங்குலமதிவிஸ்தாரம் ॥ 3॥
அஞ்ஜநநீலநீரநிதி⁴மத்⁴யக³முஜ்ஜ்வலபே²நவிகாரம் ।
சா²யாபத²மிவ க³க³நஸபு⁴த்³யதமுடு³க³ணமிலிதமுதா³ரம் ॥ 4॥
ரு’க்ஷமல்லப³ஹுராஜிவிராஜிதமிந்து³கிரணஸமரூபம் ।
லங்காவிஜயபத்ரமர்பிதமிவ விதி⁴நா விபுலமநூபம் ॥ 5॥
ஸித்³த⁴யக்ஷவித்³யாத⁴ரகிந்நரஸுரவரலோசநலோப⁴ம் ।
யாதுதா⁴நரமணீஜநலோசநரோத³நமபி⁴க³தஶோப⁴ம் ॥ 6॥
வாலகி²ல்யவைகா²நஸபே²நபவநசரமுநிக்ரு’தஜாபம் ।

ராஜமாநராகேயதூ³ரக்ரு’ததா³ருணப³ந்த⁴நபாபம் ॥ 7॥
பட²தி ஜந:ஸுசிரம் ஸுமதிர்ஜயதே³வவிநிர்மிதகீ³தம் ।
பஶ்யதி நைவ கதா³சித³பி ப்ரதிப³ந்த⁴கஸம்ஸ்ரு’திபீ⁴தம் ॥ 8॥

அஷ்டபதீ³ 21 கீ³தமேகவிம்ஶம்

லங்காபதிராலோகயதீ³ஶம் ।
இந்தீ³வரஸமருசிரவிலோசநமரிமத³மோசநகீஶம் ॥ 1॥
ராகாபதிஶதகோடிமஞ்ஜுமுக²மநுபமசிபு³கலஸந்தம் ।
ப்⁴ரு’குடீகுடிவிலாஸதயாரதிநாயகசாபஹஸந்தம் ॥ 2॥
கரகோத³ண்ட³ஶரப்ரப⁴யா லஸமாநஸமஸ்தஶரீரம் ।
ஶக்ரஸமர்பிதவர்மப்⁴ரு’தம் ஸமராப்³தி⁴விலங்க⁴நதீ⁴ரம் ॥ 3॥
ப³த்³த⁴ஜடாமுகுடம் நிபி³ட³ம் ரஜநீசரநாஶநத³க்ஷம் ।
சாருரத²ஸ்த²முத³ப்ரபதாகமக²டி³தரோஷவிபக்ஷம் ॥ 4॥
காலநீயபஶமம் க²லஹம் கலஹம் கரதா³ருணமேதம் ।
மாதலிஸாரதி²ஸஹிதமத்தமஹிதலநப³லேந ஸமேதம் ॥ 5॥
பரிகரகடிதூணீரவிபூ⁴ஷிதமுத்³க³ரபா³ணகராலம் ।
ஆகம்பிததுளஸீத³லஸங்குலகுஸுமகலிதவநமாலம் ॥ 6॥
திஷ்ட² விமூட⁴மதே ஸமரே த³ஶகண்ட²மிதி ப்ரவத³ந்தம் ।
ப்ரஸ்பு²ரிதாத⁴ரபல்லவயுக³ப்ரவிபா⁴ஸிமநோஹரத³ந்தம் ॥ 7॥
ஶ்ரீஜயதே³வப⁴ணிதமதிமஞ்ஜுளரகு⁴வரஸமரவிதா⁴நம் ।
பட²தி ஸமரஜயமதிஶயபுரஜயமேதி மஹாப⁴யதா³நம் ॥ 8॥

அஷ்டபதீ³ 22 கீ³தம் த்³வாவிம்ஶம்

ஜய ராமசந்த்³ர மாயாऽதிதூ³ர ।
ரவிவம்ஶவிபூ⁴ஷண முகுடஶூர ॥ 1॥
ப்³ரஹ்மாமஹேந்த்³ரக³ந்த⁴ர்வகீ³த ।
கல்யாணநிபுண கு³ணக³ணவிநீத ॥ 2॥
சண்ட³ப்ரயாத க²ண்டி³தவிராத⁴ ।

ஸ்வர்கா³பவர்க³த³ஸரத³கா³த⁴ ॥ 3॥
கருணாநிகேததம ப்ரப³லரோஷ ।
பா⁴வாதி⁴க³ம்ய ஜிதஸகலதோ³ஷ ॥ 4॥
தா⁴ராத⁴ரப்ரதிம நீலதே³ஹ ।
ஸத்³ரூபபோ³த⁴மயமோத³கே³ஹ ॥ 5॥
வ்யாலாத³பத்ர ஶதபத்ரநேத்ர ।
கூடஸ்த² பாணிதலகலிதவேத்ர ॥ 6॥
ஸீதாபதிரகு⁴பதிஜைநருத்³த⁴ ।
விஶஸிதஸமஸ்தமாயாவிருத்³த⁴ ॥ 7॥
ஜயதே³வவிநிர்மிதமேவ ராம ।
குரு தேந நாத² மம ஹ்ரு’த³யதா⁴ம ॥ 8॥
இதி ஶ்ரீமத்³ராமகீ³தகோ³விந்தே³ மஹாகாவ்யே ஶ்ரீஜயதே³வக்ரு’தௌ

லங்காவிஜயோ நாம பஞ்சம:ஸர்க:³ ।

ஷஷ்ட²ஸர்க:³ 6 ராமாபி⁴ஷேக:

அஷ்டபதீ³ 23 கீ³தம் த்ரயோவிம்ஶம்

பஶ்யத ராமசந்த்³ரமதிஶோப⁴ம் ।
விதி⁴ஹரிஹரதி³நநாத²நாகபதிமுநிக³ணமாநஸலோப⁴ம் ॥ 1॥
நீலஶகலஸநிமஶரீரருசிஶுக்திஸுவித்³ருமஹாரம் ।
வாமபா⁴க³ஸீதாஶுப⁴ஶோபி⁴தமநுக³தஹரிபரிவாரம் ॥ 2॥
பா⁴நுஸமாநபுஷ்பரத²ஸங்க³தமநுஜஸஹிதமஸுரக்⁴நம் ।
சண்ட³விஶிக²கோத³ண்ட³விநாஶிதஸகலசராசரவிக்⁴நம் ॥ 3॥
மரதாலிங்க³நகு³ருபாதா³ம்பு³ஜப்ரணதிவிகம்பிதபா⁴லம் ।
த்³விஜநதிகரணவிதா⁴நபரஸ்பரப்ரு’ச்ச²ம் சலவநமாலம் ॥ 4॥
மாத்ரு’ப⁴வநக்ரு’தக³மநமநிந்தி³தமணிமயபீட²நிவாஸம் ।
சாமரயுக³ளஸிதாதபவாரணமண்டி³தமஞ்ஜுளஹாஸம் ॥ 5॥
ஹஸது³கூலபுஞ்ஜமுகுடப்ரப⁴யாப்ரதிமாஸிகபோலம் ।

நிஜஜநமுபரிக்ரு’பாமயஶுப்⁴ரகடாக்ஷநிவேஶநலோலம் ॥ 6॥
ப³ந்தி³வேஷத⁴ரவேத³சதுஷ்டயவிஹிதவிஜயகு³ணகா³த²ம் ।
கநகரத்நமயபாணிவிஶேஷக்ரு’தாகி²லலோகஸநாத²ம் ॥ 7॥
ஶ்ரீஜயதே³வவிநிர்மிதமதிஶயரகு⁴பதிசரிதமநூபம் ।
ஹரிசரணஸ்ய தநோது ஶிவம் ஹ்ரு’தி³ மாநஸஹம்ஸஸரூபம் ॥ 8॥

அஷ்டபதீ³ 24 கீ³தம் சதுர்விம்ஶம்

ஜஹிஹி ஶயநமரவிந்த³விலோசந க²க³கேதோ ।
கருணாபூரித ஶுப⁴நயநேந விலோகய மங்க³ளஹேதோ ॥ 1॥
உத³யதி பா⁴நுரயம் விது⁴நா ஸமமேதி ஸமஸ்ததமிஸ்ரம் ।
த³த⁴தி நபோ⁴ருணதாமருணருணேந ப³பூ⁴வ ஸதோ³ஜஸமிஶ்ரம் ॥ 2॥
விகஸதி பத்³மவநம் ஸகலம் விஹகா³வலிதா³திநிநாத³ம் ।
ஹம்ஸவிராவவிபோ³தி⁴தசக்ரநிசபக³தஸர்வவிஷாத³ம் ॥ 3॥
தீ³பஶிகா²திவிஶுத்³த⁴தரா மலிநத்வமுபைதி விஶாலா ।
ஸீத³தி குமுத³முலூகததி: ப்ரதிக³ச்ச²தி லயமுடு³மாலா ॥ 4॥
கர்ஷதி ஶ்ர்ரு’ங்க²லகம் க³ஜதா யுக³பா⁴க³விபா⁴ஜிதநித்³ரா ।
நமதி மஹீபஸபா⁴ऽமிமுக²ம் தவ ராக⁴வ தூ³ரத³ரித்³ரா ॥ 5॥
கா³யதி ஸாமகி²லாமகி²லாம்ரு’ஷிராஜக²ண்டி³தவீணா ।
ந்ரு’த்யதி தே³வவதூ⁴ ருசிராயுதபா⁴வப⁴ரேண நவீணா ॥ 6॥
ஶீதலமந்த³ஸுக³ந்த⁴ஸமீரக³லிதகுஸுமாவலிரேகா² ।
பட²தி பரஸ்பரமேவ படு: ஶ்ருதிபாட²மவாரிதவேஷா ॥ 7॥
ஶ்ரீகவிராஜஶிரோமணிதா³மலஸஜ்ஜயதே³வவிகீ³தம் ।
மோத³ப⁴ரம் ஸுஜநஸ்ய தநோதி கரோது மநோ ரஸநீதம் ॥ 8॥
இதி ஶ்ரீமத்³ராமகீ³தகோ³விந்தே³ மஹாகாவ்யே ஶ்ரீஜயதே³வக்ரு’தௌ

ராமாபி⁴ஷேகோ நாம ஷஷ்ட:²ஸர்க:³ ।
இதி கவி ஜயதே³வக்ரு’தம் ராமகீ³தகோ³விந்த³ம் ஸம்பூர்ணம் ।
(Although in the similar form of the more

well-known Gitagovinda by Jayadevapandita,

this composition is by a different Jayadevakavi.

Selected songs were presented at

All India Road, Pune in 2009 with music

by Dr. Keshavchaitanya Kunte.

The audio of the program is available at

https://www.youtube.com/watch?v=Pxg8t3PGCpA

with Marathi/English commentary.

Encoded and proofread by Keshavchaitanya Kunte

Rama Geeta Govinda

pdf was typeset on July 9, 2023

Please send corrections to sanskrit@cheerful.com

